
ສາທາລະນະລັດ ປະຊາທິປະໄຕ ປະຊາຊົນລາວ
ສັນຕິພາບ ເອກະລາດ ປະຊາທິປະໄຕ ເອກະພາບ ວັດທະນະຖາວອນ

ຄະນະ​ກຳມະການ​ຄຸ້ມ​ຄອງ​ຫຼັກຊັບ                          				      ເລກທີ         /ຄຄຊ	
         		                                                           ນະ​ຄອນ​ຫຼວງວຽງຈັນ, ວັນ​ທີ  

ຂໍ້​ຕົກ​ລົງ
ວ່າດ້ວຍການ​ກໍານົດ​ລາຄາ​ຮຸ້ນທີ່ຈະອອກຈໍາໜ່າຍ
​ຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ (ສະບັບປັບປຸງ)

· ອີງ​ຕາມ ກົດໝາຍວ່າ​ດ້ວຍ​ຫຼັກຊັບ (ສະບັບປັບປຸງ) ສະບັບ​ເລກທີ  79/ສພຊ ລົງ​ວັນ​ທີ 3 ທັນວາ 2019;
· ອີງ​ຕາມ ​ດໍາລັດວ່າດ້ວຍ ການຈັດຕັ້ງ ແລະ ການເຄື່ອນໄຫວຂອງ ຄະນະກໍາມະການຄຸ້ມຄອງຫຼັກຊັບ ສະບັບ​ເລກທີ 291/ຄຄຊ ລົງ​ວັນ​ທີ 5 ເມສາ 2021;
· ອີງຕາມ ໜັງສືສະເໜີຂອງ ສໍານັກງານຄະນະກໍາມະການຄຸ້ມຄອງຫຼັກຊັບ ສະບັບເລກທີ 22/ສຄຄຊ, ລົງວັນທີ 11 ມີນາ 2022.

ປະ​ທານ ຄະນະກໍາມະການຄຸ້ມຄອງຫຼັກຊັບ ​​ຕົກ​ລົງ:

ໝວດທີ  1
ບົດ​ບັນຍັດ​ທົ່ວ​ໄປ

ມາດຕາ  1   ຈຸດປະສົງ
	        ຂໍ້ຕົກລົງສະບັບນີ້ກໍານົດ ຫຼັກການ, ລະບຽບການ ແລະ ມາດຕະການ ກ່ຽວກັບການກໍານົດລາຄາຮຸ້ນທີ່ຈະອອກຈໍາໜ່າຍຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ເພື່ອເຮັດໃຫ້ການກໍານົດລາຄາຮຸ້ນຂອງບໍລິສັດ ຢູ່ໃນລະດັບທີ່ເໝາະສົມ, ມີຄວາມເປັນລະບຽບຮຽບຮ້ອຍ, ໂປ່ງໃສ ແລະ ຍຸຕິທໍາ ພ້ອມທັງຮັບປະກັນການເຄື່ອນໄຫວຊື້ ຂາຍຮຸ້ນໃນຕະຫຼາດຂັ້ນສອງ ໃຫ້ມີຄວາມຄ່ອງຕົວ ແນໃສ່ປົກປ້ອງສິດ ແລະ ຜົນປະໂຫຍດຂອງຜູ້ລົງທຶນ.

ມາດຕາ  2   ການ​ກຳ​ນົດ​ລາ​ຄາ​ຮຸ້ນ
         ການ​ກຳ​ນົດ​ລາ​ຄາ​ຮຸ້ນ ແມ່ນ​​ການຄິດໄລ່ ກ່ຽວ​ກັບ​ລາ​ຄາຮຸ້ນທີ່ຈະອອກຈໍາໜ່າຍຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ຕາມ​ວິ​ທີ​ການ​ຄິດ​ໄລ່​ທີ່​ໄດ້​ກຳ​ນົດ​ໄວ້​ໃນ​​ຂໍ້​ຕົກ​ລົງ​ສະ​ບັບ​ນີ້. 
   ລາຄາຮຸ້ນທີ່ຈະອອກຈໍາໜ່າຍ ຕ້ອງໄດ້ຮັບການຕົກລົງເຫັນດີຈາກ ຄະນະກໍາມະການຄຸ້ມຄອງຫຼັກຊັບ ໂດຍສໍານັກງານຄະນະກໍາມະການຄຸ້ມຄອງຫຼັກຊັບ ເປັນຜູ້ອອກໃບອະນຸຍາດອອກຈໍາໜ່າຍຮຸ້ນ.

ມາດ​ຕາ  3   (ປັບປຸງ) ການອະທິບາຍຄໍາ​​ສັບ
	ຄຳ​ສັບ​ທີ່​ກຳ​ນົດ​ໃນ​ຂໍ້​ຕົກ​ລົງ​ສະ​ບັບ​ນີ້ ມີ​ຄວາມ​ໝາຍ ດັ່ງ​ນີ້:
1. ບໍ​ລິ​ສັດ​​ທີ່​​ມີ​ຈຸດ​ປະ​ສົງ​​ອອກ​ຈຳ​ໜ່າຍຮຸ້ນ ໝາຍເຖິງ ບໍ​ລິ​ສັດຈົດທະບຽນ ຫຼື ບໍ່ຈົດທະບຽນ ທີ່ມີ​ຈຸດ​ປະ​ສົງ​​ລະ​ດົມ​ທຶນ ໂດຍການອອກຈໍາໜ່າຍຮຸ້ນ ແລະ ໄດ້ຍື່ນເອກະສານປະກອບຂໍອອກຈໍາໜ່າຍຮຸ້ນຕໍ່ ສຳ​ນັກ​ງານ​ຄະ​ນະ​ກຳ​ມະ​ການ​ຄຸ້ມ​ຄອງ​ຫຼັກ​ຊັບ;
2. ບໍລິສັດຫຼັກຊັບ ໝາຍເຖິງ ບໍລິສັດ ທີ່ເຮັດໜ້າທີ່ເປັນ ທີ່ປຶກສາດ້ານການເງິນ ຫຼື ຜູ້ຄໍ້າປະກັນການອອກຈໍາໜ່າຍຮຸ້ນ ທີ່ມີສ່ວນຮ່ວມໃນການກໍານົດລາຄາຮຸ້ນ ໃຫ້ແກ່ ບໍລິສັດທີ່ມີຈຸດປະສົງອອກຈໍາໜ່າຍຮຸ້ນ;
3. ຮຸ້ນ ໝາຍເຖິງ ຫຼັກຊັບປະເພດທຶນ ທີ່ບໍລິສັດມະຫາຊົນນໍາໃຊ້ເປັນເຄື່ອງມືລະດົມທຶນ ຊຶ່ງແບ່ງເປັນໜ່ວຍ ແຕ່ລະໜ່ວຍມີມູນຄ່າເທົ່າກັນ, ຜູ້ຖືຮຸ້ນມີຖານະເປັນເຈົ້າຂອງບໍລິສັດສ່ວນໃດສ່ວນໜຶ່ງ ແລະ ມີສິດໄດ້ຮັບຜົນປະໂຫຍດຕາມອັດຕາສ່ວນທີ່ຕົນຖືຄອງ ທຶນຂອງບໍລິສັດ ຊຶ່ງຜູ້ຖືຮຸ້ນມີຖານະເປັນເຈົ້າຂອງບໍລິສັດ, ມີສິດ ແລະ ຜົນປະໂຫຍດຕາມອັດຕາສ່ວນທີ່ຕົນຖື; 
4. ລາຄາຮຸ້ນ ໝາຍເຖິງ ລາຄາທີ່ອອກຈໍາໜ່າຍໃນຕະຫຼາດຂັ້ນໜຶ່ງ ສໍາລັບ ການອອກຈໍາໜ່າຍຮຸ້ນໃຫ້ແກ່ມວນຊົນຄັ້ງທໍາອິດ ແລະ ການອອກຈໍາໜ່າຍຮຸ້ນເພີ່ມໃຫ້ແກ່ມວນຊົນ, ການອອກຈໍາໜ່າຍຮຸ້ນໃຫ້ແກ່ຜູ້ຖືຮຸ້ນເດີມ ແລະ ການອອກຈໍາໜ່າຍຮຸ້ນໃນວົງຈໍາກັດ;
5. ການກໍານົດລາຄາຮຸ້ນດ້ວຍວິທີນໍາໃຊ້ອັດຕາສ່ວນລາຄາຮຸ້ນຕໍ່ກໍາໄລສຸດທິຕໍ່ຮຸ້ນ (Price to Earnings Ratio: P/E)  ໝາຍເຖິງ ລາຄາຮຸ້ນເທົ່າກັບ ອັດຕາສ່ວນລາຄາຮຸ້ນຕໍ່ກໍາໄລສຸດທິຕໍ່ຮຸ້ນ ຄູນ ກໍາໄລສຸດທິຕໍ່ຮຸ້ນຂອງ ປີລ່າ​ສຸດ ຫຼື ປີທີ່ອອກຈໍາໜ່າຍຮຸ້ນ (EPS);
6. ອັດຕາສ່ວນລາຄາຮຸ້ນຕໍ່ກໍາໄລສຸດທິຕໍ່ຮຸ້ນ (Price to Earnings Ratio: P/E) ໝາຍເຖິງ ລາຄາຮຸ້ນ ຫານ ກໍາໄລສຸດທິຕໍ່ຮຸ້ນ; 
7. ກໍາໄລສຸດທິຕໍ່ຮຸ້ນຂອງ ປີ​ລ່າ​ສຸດ ຫຼື ປີທີ່ອອກຈໍາໜ່າຍຮຸ້ນ (Earnings per Share: EPS) ໝາຍເຖິງ ກຳ​ໄລ​ສຸດ​ທິຂອງ ປີ​ລ່າ​ສຸດ ຫຼື ປີທີ່​ອອກຈໍາໜ່າຍຮຸ້ນ ຫານ ຈໍານວນ​ຮຸ້ນ​ທັງ​ໝົດ ພາຍ​ຫຼັງ​ການ​ອອກ​ຈຳ​ໜ່າຍຮຸ້ນ;
8. ການກໍານົດລາຄາຮຸ້ນດ້ວຍວິທີນໍາໃຊ້ອັດຕາສ່ວນລາຄາຮຸ້ນຕໍ່ມູນຄ່າຕາມບັນຊີຕໍ່ຮຸ້ນ (Price to Book Value Ratio: P/BV) ໝາຍເຖິງ ລາຄາຮຸ້ນ ເທົ່າກັບ ອັດຕາສ່ວນລາຄາຮຸ້ນຕໍ່ມູນຄ່າຕາມບັນຊີຕໍ່ຮຸ້ນ ຄູນ ມູນ​ຄ່າ​ຕາມ​ບັນ​ຊີຕໍ່​ຮຸ້ນຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ;
9. ອັດຕາສ່ວນລາຄາຮຸ້ນຕໍ່ມູນຄ່າຕາມບັນຊີຕໍ່ຮຸ້ນ (Price to Book Value Ratio: P/BV) ໝາຍເຖິງ ລາ​ຄາ​​​​ຮຸ້ນ​ ຫານໃຫ້ ​ມູນ​ຄ່າ​ຕາມ​ບັນ​ຊີຕໍ່​ຮຸ້ນ; 
10. ມູນຄ່າ​ຕາມ​ບັນ​ຊີ​ຕໍ່​ຮຸ້ນ ໝາຍ​ເຖິງ ຊັບສິນທັງໝົດ ລົບ ໜີ້ສິນທັງໝົດ ແລ້ວຫານ ຈໍານວນຮຸ້ນທັງໝົດ;
11. ການກໍານົດລາຮຸ້ນດ້ວຍວິທີຫຼຸດກະແສເງິນສົດ  (Discounted Cash Flow: DCF) ໝາຍເຖິງ ການຄາດຄະເນກະ​ແສເງິນສົດໃນອະນາຄົດຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ແລ້ວ ຄິດໄລ່ຫຼຸດ ມາເປັນມູນຄ່າປະຈຸບັນ;
12. ການກໍານົດລາຄາຮຸ້ນດ້ວຍວິທີທາບທາມລາຄາ ແລະ ຄວາມຕ້ອງການຊື້ຮຸ້ນ (Book Building)     ໝາຍເຖິງ ຜູ້ຄໍ້າປະກັນການອອກຈໍາໜ່າຍຮຸ້ນ ນຳ​ເອົາ​ຮຸ້ນ​ຂອງ​ບໍ​ລິ​ສັດ​ທີ່​ມີ​ຈຸດ​ປະ​ສົງ​ອອກ​ຈຳ​ໜ່າຍ​ຮຸ້ນ ໄປ​ທາບ​ທາມ​ຄວາມ​ຕ້ອງ​ການ​ຊື້​ຮຸ້ນ​ຈາກ​ຜູ້​ລົງ​ທຶນ​ປະ​ເພດ​ສະ​ຖາ​ບັນ ​ທີ່ມີເຈດຈໍານົງຈະຮັບຈອງຊື້ຮຸ້ນ ກ່ຽວ​ກັບ​ຈຳ​ນວນ ແລະ ລາ​ຄາ​ຮຸ້ນ​ທີ່​ຈະ​ຊື້;
13. ການອອກຈໍາໜ່າຍຮຸ້ນໃຫ້ແກ່ມວນຊົນຄັ້ງທຳອິດ ໝາຍເຖິງ ການອອກຈໍາໜ່າຍຮຸ້ນຄັ້ງທຳອິດ ທີ່ມີການໂຄສະນາຜ່ານພາຫະນະສື່ມວນຊົນໃນວົງກວ້າງ, ບໍ່ມີການກຳນົດປະເພດ ຫຼື ກຸ່ມຜູ້ລົງທຶນສະເພາະໃດໜຶ່ງ ຊຶ່ງມີຜູ້ລົງທຶນຫຼາຍກວ່າ ໜຶ່ງຮ້ອຍລາຍ ຂຶ້ນໄປ;
14. ການອອກຈໍາໜ່າຍຮຸ້ນເພີ່ມໃຫ້ແກ່ມວນຊົນ ໝາຍເຖິງ ການອອກຈໍາໜ່າຍຮຸ້ນເພີ່ມ ເມື່ອບໍລິສັດຈົດທະບຽນຕ້ອງການທຶນເພີ່ມເຕີມ ໂດຍມີການໂຄສະນາຜ່ານພາຫະນະສື່ມວນຊົນໃນວົງກວ້າງ, ບໍ່ມີການກຳນົດປະ ເພດ ຫຼື ກຸ່ມຜູ້ລົງທຶນສະເພາະໃດໜຶ່ງ ຊຶ່ງມີຜູ້ລົງທຶນຫຼາຍກວ່າ ໜຶ່ງຮ້ອຍລາຍ ຂຶ້ນໄປ;
15. ການອອກຈໍາໜ່າຍຮຸ້ນໃນວົງຈຳກັດ ໝາຍເຖິງ ການອອກຈໍາໜ່າຍຮຸ້ນ ໃຫ້ແກ່ຜູ້ລົງທຶນຍຸດທະສາດ, ຜູ້ລົງທຶນປະເພດສະຖາບັນ ແລະ ບຸກຄົນ ຊຶ່ງມີຈໍານວນຜູ້ລົງທຶນ ແຕ່ ສາມສິບ ຫາ ໜຶ່ງຮ້ອຍລາຍ;
16. ການອອກຈໍາໜ່າຍຮຸ້ນໃຫ້ແກ່ຜູ້ຖືຮຸ້ນເດີມ ໝາຍເຖິງ ການອອກຈໍາໜ່າຍຮຸ້ນ ໂດຍໃຫ້ບູລິມະສິດແກ່ຜູ້ຖືຮຸ້ນເດີມ ໃນການຊື້ຮຸ້ນຂອງບໍລິສັດ ໃນອັດຕາສ່ວນ ແລະ ວິທີການແບ່ງປັນ ຕາມມະຕິຂອງກອງປະຊຸມຜູ້ຖືຮຸ້ນ.

ມາດ​ຕາ  4   (ປັບປຸງ) ຫຼັກ​ການ
               ການກຳ​ນົດ​ລາ​ຄາ​ຮຸ້ນທີ່ຈະອອກຈໍາໜ່າຍຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ຕ້ອງ​ປະ​ຕິ​ບັດ​ຕາມ ຫຼັກ​ການ ດັ່ງ​ນີ້:
1. ສອດຄ່ອງກັບ ກົດໝາຍ ແລະ ລະບຽບການ;
2. ຊຸກຍູ້ສົ່ງເສີມຕະຫຼາດທຶນ ໃຫ້ມີການພັດທະນາແບບຍືນຍົງ;
3. ປົກ​ປ້ອງ ສິດ ແລະ ຜົນ​ປະ​ໂຫຍດ​ຂອງຜູ້​ລົງ​ທຶນ;
4. ໂປ່ງ​ໃສ, ຍຸ​ຕິ​ທຳ ແລະ ສອດຄ່ອງກັບຜົນການດໍາເນີນງານຕົວຈິງຂອງບໍລິສັດ.

ມາດຕາ  5   ຂອບ​ເຂດ​ການ​ນຳ​ໃຊ້
ຂໍ້​ຕົກ​ລົງ​ສະ​ບັບ​ນີ້​ນຳ​ໃຊ້ ສຳ​ລັບ​ ບໍ​ລິ​ສັດ​​ທີ່​ມີ​ຈຸດ​ປະ​ສົງ​​ອອກ​ຈຳ​ໜ່າຍ​ຮຸ້ນ, ບໍລິສັດຫຼັກຊັບ ແລະ ພາກສ່ວນອື່ນທີ່ກ່ຽວຂ້ອງກັບການກໍານົດລາຄາຮຸ້ນທີ່ຈະອອກຈໍາໜ່າຍຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ.

ໝວດທີ 2
ຮູບແບບການອອກຈໍາໜ່າຍຮຸ້ນ ແລະ ວິທີການກໍານົດ​ລາຄາ​ຮຸ້ນ
ທີ່ຈະອອກຈໍາໜ່າຍຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ

ມາດຕາ  6  ຮູບແບບການອອກຈໍາໜ່າຍຮຸ້ນຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ
            ການອອກຈໍາໜ່າຍຮຸ້ນຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ປະກອບດ້ວຍ 3 ຮູບແບບ ດັ່ງນີ້:
1. ການອອກຈໍາໜ່າຍຮຸ້ນໃຫ້ແກ່ມວນຊົນຄັ້ງທຳອິດ ແລະ ການອອກຈໍາໜ່າຍຮຸ້ນເພີ່ມໃຫ້ແກ່ມວນຊົນ; 
2. ການ​ອອກ​ຈຳ​ໜ່າຍ​ຮຸ້ນ​ໃຫ້​ແກ່​ຜູ້​ຖື​ຮຸ້ນ​ເດີມ; 
3. ການອອກຈໍາໜ່າຍຮຸ້ນໃນວົງຈໍາກັດ.


ມາດຕາ  7   (ປັບປຸງ) ວິທີການກໍານົດລາຄາຮຸ້ນສໍາລັບ​ການ​ອອກຈໍາໜ່າຍຮຸ້ນໃຫ້ແກ່ມວນຊົນຄັ້ງທໍາອິດ
		ການກໍານົດລາຄາຮຸ້ນ ສໍາລັບການອອກຈໍາໜ່າຍຮຸ້ນໃຫ້ແກ່ມວນຊົນ​ຄັ້ງ​ທຳ​ອິດ ຕ້ອງນໍາໃຊ້ວິທີການຄິດໄລ່ ໃດໜຶ່ງ ດັ່ງນີ້:

1. ​ການກໍານົດລາຄາຮຸ້ນດ້ວຍວິທີ​ນໍາໃຊ້ອັດຕາສ່ວນລາຄາຮຸ້ນຕໍ່ກໍາໄລສຸດທິຕໍ່ຮຸ້ນ (Price to Earnings Ratio: P/E):

ລາຄາຮຸ້ນ (P) = ອັດຕາສ່ວນລາຄາຮຸ້ນຕໍ່ກໍາໄລສຸດທິຕໍ່ຮຸ້ນ (P/E ) x ກໍາໄລສຸດທິຕໍ່ຮຸ້ນຂອງ ປີ​ລ່າ​ສຸດ ຫຼື ປີທີ່ອອກຈໍາໜ່າຍຮຸ້ນ ຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ (EPS). 

·  ກໍາໄລສຸດທິຕໍ່ຮຸ້ນຂອງ ປີ​ລ່າ​ສຸດ ຫຼື ປີທີ່ອອກຈໍາໜ່າຍຮຸ້ນຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ (EPS) ມີສູດຄິດໄລ່ ດັ່ງນີ້:   







2. ການກໍານົດລາຄາຮຸ້ນດ້ວຍວິທີນໍາໃຊ້ອັດຕາສ່ວນລາຄາຮຸ້ນຕໍ່ມູນຄ່າຕາມບັນຊີຕໍ່ຮຸ້ນ (Price to Book Value Ratio: P/BV):
ລາຄາຮຸ້ນ (P) = ອັດຕາສ່ວນລາຄາຮຸ້ນຕໍ່ມູນຄ່າຕາມບັນຊີຕໍ່ຮຸ້ນ (P/BV) x ​ມູນ​ຄ່າ​ຕາມ​ບັນ​ຊີຕໍ່​ຮຸ້ນຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ.


3. ການກໍານົດລາຄາຮຸ້ນດ້ວຍວິທີຫຼຸດກະແສເງິນສົດ (Discounted Cash Flow: DCF):
ລາຄາຮຸ້ນ (P) =  

· CFt ໝາຍເຖິງ ກະແສເງິນສົດຂອງປີ t ; 
· r ໝາຍເຖິງ ອັດຕາຄິດຫຼຸດ;
· t ໝາຍເຖິງ ເວລາ (ປີທີ 1, 2, 3,...).


4. ການກໍານົດລາຄາຮຸ້ນດ້ວຍວິທີທາບທາມລາຄາ ແລະ ຄວາມຕ້ອງການຊື້ຮຸ້ນ (Book Building). 
[bookmark: _Hlk483469212]ສໍາລັບ ອັດຕາສ່ວນລາຄາຮຸ້ນຕໍ່ກໍາໄລສຸດທິຕໍ່ຮຸ້ນ (P/E) ແມ່ນບໍ່ເກີນ ສິບຫົກເທົ່າ (16 ເທົ່າ) ຫຼື ຕາມ​ການ​ກໍານົດ​ຂອງ​ ສໍານັກງານ​ຄະນະ​ກໍາມະການ​ຄຸ້ມ​ຄອງຫຼັກຊັບ ​ໂດຍ​ອີງ​ໃສ່​ຂະ​ແໜງການ ບົນພື້ນຖານຜົນການດໍາເນີນງານຕົວຈິງຂອງວິສາຫະກິດ. 
ກໍລະນີ ບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ໄດ້ເລືອກວິທີການຄິດໄລ່ຕາມທີ່ໄດ້ກໍານົດໄວ້ໃນ ຂໍ້ 2, 3 ຫຼື 4 ຂອງມາດຕານີ້, ບໍ​ລິ​ສັດ​ດັ່ງ​ກ່າວ ຕ້ອງ​ຄິດໄລ່​ວິ​ທີ​ການກໍານົດລາຄາຮຸ້ນ ຕາມທີ່ໄດ້ກໍານົດໄວ້ໃນ ຂໍ້ 1 ຂອງມາດຕານີ້ ຄັດຕິດມາພ້ອມ.

ມາດຕາ  8   ວິທີການກໍານົດລາຄາຮຸ້ນສໍາລັບການອອກຈໍາໜ່າຍຮຸ້ນເພີ່ມໃຫ້ແກ່ມວນຊົນ, ການອອກຈໍາໜ່າຍຮຸ້ນໃຫ້​ແກ່​ຜູ້​ຖື​ຮຸ້ນ​ເດີມ ແລະ ການອອກຈໍາໜ່າຍຮຸ້ນໃນວົງຈໍາກັດ.
ການກໍານົດລາຄາຮຸ້ນສໍາລັບການອອກຈໍາໜ່າຍຮຸ້ນເພີ່ມໃຫ້ແກ່ມວນຊົນ, ການອອກຈໍາໜ່າຍຮຸ້ນໃຫ້​ແກ່​ຜູ້​ຖື​ຮຸ້ນ​ເດີມ ແລະ ການອອກຈໍາໜ່າຍຮຸ້ນໃນວົງຈໍາກັດ ຕ້ອງອີງຕາມລາຄາຮຸ້ນສະເລ່ຍແບບຖ່ວງນໍ້າໜັກ ພາຍໃນກໍານົດເວລາ ສາມສິບວັນ ຍ້ອນຫຼັງ ນັບແຕ່ວັນເອກະສານປະກອບຂໍອອກຈໍາໜ່າຍຮຸ້ນຄົບຖ້ວນ ແລະ ມີຂໍ້ມູນຖືກຕ້ອງ ເປັນຕົ້ນໄປ. 

ວິທີຄິດໄລ່ ລາຄາຮຸ້ນສະເລ່ຍແບບຖ່ວງນໍ້າໜັກ  ມີດັ່ງນີ້:

ລາຄາຮຸ້ນສະເລ່ຍແບບຖ່ວງນໍ້າໜັກ =  
· j   ໝາຍເຖິງ ມື້ທີ 1, 2, 3,....,30;
· W ໝາຍເຖິງ ຈໍານວນຮຸ້ນທີ່ມີການຊື້-ຂາຍ ໃນວັນທີ  j;
· P  ໝາຍເຖິງ ລາຄາສະເລ່ຍຂອງການຊື້-ຂາຍຮຸ້ນໃນວັນທີ j.
ພ້ອມດຽວກັນນີ້ ບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ສາມາດຫຼຸດລາຄາຮຸ້ນທີ່ໄດ້ຄິດໄລ່ຕາມທີ່ໄດ້ກໍານົດໄວ້ໃນ ວັກທີ 1 ຂອງມາດຕານີ້ ບໍ່ເກີນ ສິບ​ສ່ວນ​ຮ້ອຍ (10%). 

ມາດຕາ​  9   ການຊີ້ແຈງກ່ຽວກັບການຄາດຄະເນກໍາໄລສຸດທິຕໍ່ຮຸ້ນ
    ບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ຕ້ອງຊີ້ແຈງກ່ຽວກັບການຄາດເຄື່ອນຂອງການຄາດຄະເນກໍາໄລສຸດທິຕໍ່ຮຸ້ນ (EPS) ຂອງປີທີ່ອອກຈໍາໜ່າຍ ທີ່ນໍາໃຊ້ເຂົ້າໃນການຄິດໄລ່ລາຄາຮຸ້ນ ເມື່ອທຽບໃສ່ກໍາໄລສຸດທິຕໍ່ຮຸ້ນຕາມເອກະສານລາຍງານການເງິນຂອງປີທີ່ອອກຈໍາໜ່າຍຮຸ້ນທີ່ຜ່ານການກວດສອບ ດັ່ງນີ້:
1. [bookmark: _Hlk483474479]ກໍລະນີ ການຄາດຄະເນກໍາໄລສຸດທິຕໍ່ຮຸ້ນຂອງປີທີ່ອອກຈໍາໜ່າຍຮຸ້ນຄາດເຄື່ອນ ໃນລະຫວ່າງ ສິບ​ສ່ວນ​ຮ້ອຍ ຫາ ຊາວ​ສ່ວນ​ຮ້ອຍ (10%-20%), ບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ແລະ ບໍລິສັດຫຼັກຊັບ ຕ້ອງ​ຊີ້ແຈງຕໍ່ກັບສາເຫດການຄາດເຄື່ອນຂອງການຄາດຄະເນດັ່ງກ່າວໃຫ້ມວນຊົນຊາບ ພ້ອມທັງລາຍງານຕໍ່ ສໍານັກງານຄະນະກໍາມະການຄຸ້ມຄອງຫຼັກຊັບ ຢ່າງເປັນລາຍລັກອັກສອນ ພາຍໃນເວລາ 10 ວັນ ລັດຖະການ ນັບແຕ່ວັນເປີດເຜີຍເອກະສານລາຍງານການເງິນປະຈໍາປີ ເປັນຕົ້ນໄປ; 
2. ກໍລະນີ ການຄາດຄະເນກໍາໄລສຸດທິຕໍ່ຮຸ້ນຂອງປີທີ່ອອກຈໍາໜ່າຍຮຸ້ນຄາດເຄື່ອນ ສູງກວ່າ ຊາວ​ສ່ວນ​ຮ້ອຍ (20%), ບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ແລະ ບໍລິສັດຫຼັກຊັບ ຕ້ອງ​ຊີ້ແຈງຕໍ່ກັບສາເຫດການຄາດ ເຄື່ອນຂອງການຄາດຄະເນດັ່ງກ່າວ ໃຫ້ມວນຊົນຊາບ ພ້ອມທັງລາຍງານໃຫ້ ສໍານັກງານຄະນະກໍາມະການຄຸ້ມຄອງຫຼັກຊັບ ຢ່າງເປັນລາຍລັກອັກສອນ ພ້ອມທັງຄັດ​ຕິດ​ຂໍ້ມູນຫຼັກຖານ ແລະ ເອກະສານອ້າງອີງທີ່ຕິດພັນກັບການຄາດຄະເນດັ່ງກ່າວ ພາຍໃນເວລາ 5 ວັນ ລັດຖະການ ນັບແຕ່ວັນເປີດເຜີຍເອກະສານລາຍງານການເງິນປະຈໍາປີ ເປັນຕົ້ນໄປ.



ໝວດທີ 3
ສິດ, ໜ້າ​ທີ່​ ແລະ ຂໍ້ຫ້າມ

ມາດ​ຕາ  10   ສິດ ແລະ ໜ້າ​ທີ່ ຂອງ​ສຳ​ນັກ​ງານຄະນະກໍາມະການຄຸ້ມຄອງຫຼັກຊັບ
	ສໍານັກງານຄະນະກໍາມະການຄຸ້ມຄອງຫຼັກຊັບ ມີສິດ ແລະ ໜ້າທີ່ ດັ່ງນີ້:
1. ຄົ້ນຄວ້າການກໍານົດລາຄາຮຸ້ນຕາມການສະເໜີຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ເພື່ອສະ    ເໜີ ຕໍ່ ຄະນະກໍາມະການຄຸ້ມຄອງຫຼັກຊັບ ຮັບຮອງ ກ່ອນອອກໃບອະນຸຍາດອອກຈໍາໜ່າຍຮຸ້ນ;
2. ສະເໜີໃຫ້ ບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ແລະ ບໍລິສັດຫຼັກຊັບ ຊີ້ແຈງເຫດ​ຜົນ ຫຼື ສະ   ໜອງຂໍ້ມູນຫຼັກຖານ ແລະ ເອກະສານອ້າງອີງ ກໍລະນີ ຜົນການຄາດຄະເນກໍາໄລສຸດທິຕໍ່ຮຸ້ນຂອງປີທີ່ອອກຈໍາໜ່າຍຮຸ້ນມີການຄາດເຄື່ອນ ຕາມທີ່ໄດ້ກໍານົດໄວ້ໃນ ມາດຕາ 9 ຂອງຂໍ້ຕົກລົງສະບັບນີ້;
3. ປະຕິບັດມາດຕະການຕໍ່ຜູ້ລະເມີດ ຕາມການຕົກລົງເຫັນດີຂອງ ຄະນະກໍາມະການຄຸ້ມຄອງຫຼັກຊັບ;
4. ຮັກສາຄວາມລັບ ກ່ຽວກັບລາຄາຮຸ້ນທີ່ອອກຈໍາໜ່າຍ;
5. ນໍາໃຊ້ສິດ ແລະ ປະຕິບັດໜ້າທີ່ອື່ນ ຕາມການກໍານົດຂອງຄະນະກໍາມະການຄຸ້ມຄອງຫຼັກຊັບ.

​ມາດ​ຕາ  11   ສິດ ແລະ ໜ້າ​ທີ່ ​ຂອງ​ບໍ​ລິ​ສັດຫຼັກ​ຊັບ
	ບໍໍລິສັດຫຼັກຊັບ ມີສິດ ແລະ ໜ້າທີ່ ດັ່ງນີ້:
1. ​ນຳ​ໃຊ້​ວິທີການ​ຄິດ​ໄລ່ ​ຕາມ​ທີ່ໄດ້ກຳ​ນົດ​ໄວ້​ໃນ​ ມາດ​ຕາ 7 ແລະ ມາດຕາ 8 ຂອງ​ຂໍ້​ຕົກ​ລົງ​ສະ​ບັບ​ນີ້;
2. ປະ​ສານ​ສົມ​ທົບ ​ແລະ ເປັນເອກະພາບ ກັບ ​ບໍ​ລິ​ສັດທີ່ມີຈຸດປະສົງອອກຈໍາໜ່າຍຮຸ້ນ ກ່ຽວກັບການຄົ້ນຄວ້າ, ຄິດໄລ່ ແລະ ການ​ກຳ​ນົດ​ລາ​ຄາ​ຮຸ້ນທີ່ຈະອອກຈໍາໜ່າຍ ກ່ອນ​ສະ​ເໜີ ຕໍ່ ສຳ​ນັກ​ງານຄະນະກໍາມະການຄຸ້ມຄອງຫຼັກຊັບ ເພື່ອ​ພິ​ຈາ​ລະ​ນາ​;
3. ຊີ້ແຈງເຫດ​ຜົນ ຫຼື ສະໜອງຂໍ້ມູນຫຼັກຖານ ແລະ ເອກະສານອ້າງອີງ ກໍລະນີ ຜົນການຄາດຄະເນກໍາໄລສຸດທິຕໍ່ຮຸ້ນຂອງປີທີ່ອອກຈໍາໜ່າຍຮຸ້ນມີການຄາດເຄື່ອນ ຕາມທີ່ໄດ້ກໍານົດໄວ້ໃນ ມາດຕາ 9 ຂອງຂໍ້ຕົກລົງສະ ບັບນີ້ ຍົກເວັ້ນ ການອອກຈໍາໜ່າຍຮຸ້ນເພີ່ມໃຫ້ແກ່ມວນຊົນ, ການອອກຈໍາໜ່າຍຮຸ້ນໃຫ້ແກ່ຜູ້ຖືຮຸ້ນເດີມ ແລະ ການອອກຈໍາໜ່າຍຮຸ້ນໃນວົງຈໍາກັດ; 
4. ສະໜອງຂໍ້ມູນຕາມການສະເໜີຂອງພາກສ່ວນທີ່ກ່ຽວຂ້ອງ;
5. ຮັກສາຄວາມລັບກ່ຽວກັບລາຄາຮຸ້ນທີ່ຈະອອກຈໍາໜ່າຍ;
6. ນໍາໃຊ້​ສິດ ແລະ ປະຕິບັດໜ້າ​ທີ່​ອື່ນ ຕາມ​ການ​ກຳ​ນົດຂອງ ສໍານັກງານຄະນະກໍາມະການຄຸ້ມຄອງຫຼັກຊັບ.

ມາດ​ຕາ  12   ສິດ ແລະ ໜ້າ​ທີ່ ຂອງ​ບໍ​ລິ​ສັດ​ທີ່​ມີ​ຈຸດ​ປະ​ສົງ​​ອອກ​ຈຳ​ໜ່າຍ​ຮຸ້ນ 
	ບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ມີສິດ ແລະ ໜ້າທີ່ ດັ່ງນີ້:
1. ປະ​ສານ​ສົມ​ທົບ ​ແລະ ເປັນເອກະພາບກັບ ​ບໍ​ລິ​ສັດຫຼັກຊັບ ກ່ຽວກັບການຄົ້ນຄວ້າ, ຄິດໄລ່ ແລະ ການ​ກຳ​ນົດ​ລາ​ຄາ​ຮຸ້ນທີ່ຈະອອກຈໍາໜ່າຍ ກ່ອນ​ສະ​ເໜີ ຕໍ່ ສຳ​ນັກ​ງານຄະນະກໍາມະການຄຸ້ມຄອງຫຼັກຊັບ ເພື່ອ​ພິ​ຈາ​ລະ​ນາ;
2. ຊີ້ແຈງເຫດ​ຜົນ ຫຼື ສະໜອງຂໍ້ມູນຫຼັກຖານ ແລະ ເອກະສານອ້າງອີງ ກໍລະນີ ຜົນການຄາດຄະເນກໍາໄລສຸດທິຕໍ່ຮຸ້ນຂອງປີທີ່ອອກຈໍາໜ່າຍຮຸ້ນມີການຄາດເຄື່ອນ ຕາມທີ່ໄດ້ກໍານົດໄວ້ໃນ ມາດຕາ 9 ຂອງຂໍ້ຕົກລົງສະບັບນີ້ ຍົກເວັ້ນ ການອອກຈໍາໜ່າຍຮຸ້ນເພີ່ມໃຫ້ແກ່ມວນຊົນ, ການອອກຈໍາໜ່າຍຮຸ້ນໃຫ້ແກ່ຜູ້ຖືຮຸ້ນເດີມ ແລະ ການອອກຈໍາໜ່າຍຮຸ້ນໃນວົງຈໍາກັດ; 
3. ສະໜອງຂໍ້ມູນຕາມການສະເໜີຂອງພາກສ່ວນທີ່ກ່ຽວຂ້ອງ; 
4. ຮັກສາຄວາມລັບກ່ຽວກັບລາຄາຮຸ້ນທີ່ຈະອອກຈໍາໜ່າຍ;
5. ນໍາໃຊ້ສິດ ແລະ ປະ​ຕິ​ບັດ​ໜ້າ​ທີ່​ອື່ນ ຕາມ​ການ​ກຳ​ນົດຂອງ ສໍານັກງານຄະນະກໍາມະການຄຸ້ມຄອງຫຼັກຊັບ.

ມາດ​ຕາ  13   ຂໍ້​ຫ້າມ
	      ຫ້າມບໍ​ລິ​ສັດ​​ທີ່​ມີ​ຈຸດ​ປະ​ສົງ​​ອອກ​ຈຳ​ໜ່າຍ​ຮຸ້ນ ແລະ ພາກສ່ວນທີ່ກ່ຽວຂ້ອງ ມີພຶດຕິກໍາໃດໜຶ່ງ ດັ່ງນີ້:
1. ຫຼຸດລາຄາຮຸ້ນ ຕາມວິທີຄິດໄລ່ທີ່ໄດ້ກໍານົດໄວ້ໃນ ມາດຕາ 8 ຂອງຂໍ້ຕົກລົງສະບັບນີ້ ເກີນສິບ​ສ່ວນ​ຮ້ອຍ (10%);
2. ເປີດເຜີຍຂໍ້ມູນກ່ຽວກັບການກໍານົດລາຄາຮຸ້ນ ໂດຍບໍ່ໄດ້ຮັບອະນຸຍາດຈາກ ສໍານັກງານຄະນະກໍາມະການຄຸ້ມຄອງຫຼັກຊັບ;
3. ບໍ່ຊີ້ແຈງເຫດ​ຜົນ ຫຼື ສະໜອງຂໍ້ມູນຫຼັກຖານ ແລະ ເອກະສານອ້າງອີງ ກໍລະນີ ຜົນການຄາດຄະເນກໍາໄລສຸດທິຕໍ່ຮຸ້ນຂອງປີທີ່ອອກຈໍາໜ່າຍຮຸ້ນມີການຄາດເຄື່ອນ ຕາມທີ່ໄດ້ກໍານົດໄວ້ໃນ ມາດຕາ 9 ຂອງຂໍ້ຕົກລົງສະບັບນີ້;
4. ສ້າງ ຫຼື ສົມ​ຮູ້​ຮ່ວມ​ຄິດ​ ໃນການ​ກຳ​ນົດລາ​ຄາ​ຮຸ້ນໂດຍບໍ່​ສອດຄ່ອງກັບຫຼັກການທີ່ໄດ້ກໍານົດໄວ້ໃນຂໍ້ຕົກລົງສະບັບນີ້;​​
5. ສະ​ໜອງ​ ຫຼື ສ້າງຂໍ້​ມູນທີ່ບໍ່​ຖືກ​ຕ້ອງ​ ແລະ ບໍ່ຄົບຖ້ວນ ຕາມ​ຄວາມ​ເປັນ​ຈິງ ເຂົ້າໃນ​ກາ​ນ​ຄິດ​ໄລ່ລາຄາຮຸ້ນ ຫຼື ການ​ກຳ​ນົດ​ລາ​ຄາ​ຮຸ້ນ ເພື່ອ​​​ເອື້ອອໍານວຍຜົນ​ປະ​ໂຫຍດ​ໃຫ້ແກ່ບໍລິສັດທີ່ມີຈຸດປະສົງອອກຈໍາໜ່າຍຮຸ້ນ, ບຸກຄົນ ຫຼື ນິ​ຕິ​ບຸກ​ຄົນໃດໜຶ່ງ;
6. ມີ​ພຶດຕິ​ກຳ​​ອື່ນ ທີ່ເປັນການລະເມີດ ກົດໝາຍ ແລະ ລະບຽບການທີ່ກ່ຽວຂ້ອງ.
	
ໝວດ​ທີ 4
ນະໂຍບາຍ​ຕໍ່​ຜູ້​ມີ​ຜົນ​ງານ ແລະ ມາດ​ຕະ​ການ​ຕໍ່​ຜູ້​ລະ​ເມີດ

ມາດຕາ  14   ນະໂຍບາຍ​ຕໍ່​ຜູ້​ມີ​ຜົນ​ງານ
ບໍ​ລິ​ສັດ​​ທີ່​ມີ​ຈຸດ​ປະ​ສົງ​ອອກ​ຈຳ​ໜ່າຍ​ຮຸ້ນ, ບໍລິສັດຫຼັກຊັບ ແລະ ພາກສ່ວນອື່ນທີ່ກ່ຽວຂ້ອງກັບການກໍານົດລາຄາຮຸ້ນທີ່ຈະອອກຈໍາໜ່າຍຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ​ທີ່​ມີ​ຜົນງານ​ດີ​ເດັ່ນ ​ໃນ​ການຈັດ​ຕັ້ງ​ຂໍ້ຕົກ ລົງ​ສະບັບ​ນີ້ ຈະ​ໄດ້​ຮັບ​ການ​ຍ້ອງຍໍຕາມຄວາມເໝາະສົມ ຫຼື ນະ​ໂຍບາຍອື່ນຕາມ​ທີ່ໄດ້ກໍານົດໄວ້ໃນລະ​ບຽບ​ການສະເພາະ.


ມາດຕາ  15   ມາດຕະການຕໍ່ຜູ້ລະເມີດ
		 ບໍ​ລິ​ສັດ​​ທີ່​ມີ​ຈຸດ​ປະ​ສົງ​​ອອກ​ຈຳ​ໜ່າຍ​ຮຸ້ນ, ບໍລິສັດຫຼັກຊັບ ແລະ ພາກສ່ວນອື່ນທີ່ກ່ຽວຂ້ອງກັບການກໍານົດລາຄາຮຸ້ນທີ່ຈະອອກຈໍາໜ່າຍຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ທີ່ລະເມີດຂໍ້ຕົກລົງສະບັບນີ້ ຈະຖືກປະ ຕິບັດມາດຕະການ ສຶກສາອົບຮົມ ຫຼື ກ່າວເຕືອນ, ປັບໃໝ ແລະ ມາດຕະການເພີ່ມເຕີມ ດັ່ງນີ້:
ມາດຕະການສຶກສາອົບຮົມ ຫຼື ກ່າວເຕືອນ ແມ່ນໃນກໍລະນີທີ່ມີພຶດຕິກໍາ ຫຼື ການລະເມີດ ໃນລັກສະນະໃດໜຶ່ງ ຫຼື ທັງໝົດ ດັ່ງນີ້:
1. ເປັນການລະເມີດຄັ້ງທໍາອິດ ທີ່ມີລັກສະນະເບົາ ເປັນຕົ້ນ ບໍ່ໃຫ້ການຮ່ວມມືກັບ ສໍານັກງານຄະນະກໍາມະການຄຸ້ມຄອງຫຼັກຊັບ, ບໍ່ສະໜອງຂໍ້ມູນ ແລະ ເອກະສານ ຕາມການຮຽກຮ້ອງຂອງສໍານັກງານຄະນະກໍາມະການຄຸ້ມຄອງຫຼັກຊັບ ຫຼື ພາກສ່ວນກ່ຽວຂ້ອງ ແລະ ກໍລະນີອື່ນທີ່ການລະເມີດສ້າງຄວາມເສຍຫາຍບໍ່ເກີນ 1.000.000 ກີບ; 
2. ການລະເມີດບໍ່ມີການຮ້ອງຟ້ອງ ຫຼື ແຈ້ງຄວາມ ຂອງຜູ້ຖືກເສຍຫາຍ ແລະ ຄູ່ກໍລະນີສາມາດຕົກລົງ ຫຼື ແກ້ໄຂ ຮ່ວມກັນໄດ້;
3. ລະເມີດຂໍ້ຫ້າມ ຕາມທີ່ໄດ້ກໍານົດໄວ້ໃນມາດຕາ 13 ຂອງຂໍ້ຕົກລົງສະບັບນີ້;
4. ກໍລະນີອື່ນຕາມການກໍານົດຂອງ ສໍານັກງານຄະນະກໍາມະການຄຸ້ມຄອງຫຼັກຊັບ.

ມາດຕະການປັບໃໝ ແມ່ນໃນກໍລະນີທີ່ມີພຶດຕິກໍາ ຫຼື ການລະເມີດໃນລັກສະນະ ດັ່ງລຸ່ມນີ້:
1. ຫຼຸດລາຄາຮຸ້ນຕາມວິທີຄິດໄລ່ທີ່ໄດ້ກໍານົດໄວ້ໃນ ມາດຕາ 8 ຂອງຂໍ້ຕົກລົງສະບັບນີ້ ເກີນສິບ​ສ່ວນ​ຮ້ອຍ (10%) ຈະຖືກປັບໃໝ ສາມສ່ວນຮ້ອຍ (3%) ຂອງທຶນທີ່ລະດົມໄດ້;
2. ເປີດເຜີຍຂໍ້ມູນກ່ຽວກັບການລາຄາຮຸ້ນ ໂດຍບໍ່ໄດ້ຮັບອະນຸຍາດຈາກ ສໍານັກງານຄະນະກໍາມະການຄຸ້ມຄອງຫຼັກຊັບ ຈະຖືກປັບໃໝ 50.000.000 ກີບ;
3. ບໍ່ຊີ້ແຈງເຫດ​ຜົນ ຫຼື ສະໜອງຂໍ້ມູນຫຼັກຖານ ແລະ ເອກະສານອ້າງອີງ ກໍລະນີ ຜົນການຄາດຄະເນກໍາໄລສຸດທິຕໍ່ຮຸ້ນຂອງປີທີ່ອອກຈໍາໜ່າຍຮຸ້ນມີການຄາດເຄື່ອນ ຕາມທີ່ໄດ້ກໍານົດໄວ້ໃນ ມາດຕາ 9 ຂອງຂໍ້ຕົກລົງສະບັບນີ້ ຈະຖືກປັບໃໝ 30.000.000 ກີບ;
4. ສະ​ໜອງ​ ຫຼື ສ້າງຂໍ້​ມູນບໍ່​ຖືກ​ຕ້ອງ​ ແລະ ຄົບຖ້ວນ ຕາມ​ຄວາມ​ເປັນ​ຈິງ ເຂົ້າໃນ​ກາ​ນ​ຄິດ​ໄລ່ລາຄາຮຸ້ນ ຫຼື ການ​ກຳ​ນົດ​ລາ​ຄາ​ຮຸ້ນ ເພື່ອ​​​ເອື້ອອໍານວຍຜົນ​ປະ​ໂຫຍດ​ໃຫ້ແກ່ບໍລິສັດທີ່ມີຈຸດປະສົງອອກຈໍາໜ່າຍຮຸ້ນ, ບຸກຄົນ ຫຼື ນິ​ຕິ​ບຸກ​ຄົນໃດໜຶ່ງ ເປັນຕົ້ນແມ່ນ ຄາດຄະເນກໍາໄລສຸດທິຕໍ່ຮຸ້ນຂອງປີທີ່ອອກຈໍາໜ່າຍຮຸ້ນ ສູງກວ່າ ຊາວສ່ວນຮ້ອຍ (20%) ເມື່ອທຽບໃສ່ກໍາໄລສຸດທິຕໍ່ຮຸ້ນຕາມເອກະສານລາຍງານການເງິນຂອງປີທີ່ອອກຈໍາໜ່າຍຮຸ້ນທີ່ຜ່ານການກວດສອບ ຈະ​ຖືກ​​ປັບໃໝ ສາມສ່ວນຮ້ອຍ (3%) ຂອງທຶນທີ່ລະດົມໄດ້.

ໝວດ​ທີ 5
ບົດ​ບັດ​ຍັດ​ສຸດ​ທ້າຍ

ມາດຕາ  16   ການຈັດຕັ້ງປະຕິບັດ
         ບໍລິສັດ​ທີ່​ມີ​ຈຸດປະສົງ​ອອກ​ຈຳໜ່າຍຮຸ້ນ​​, ບໍລິສັດຫຼັກຊັບ ແລະ ພາກສ່ວນອື່ນທີ່ກ່ຽວຂ້ອງກັບການກໍານົດລາຄາຮຸ້ນທີ່ຈະອອກຈໍາໜ່າຍຂອງບໍລິສັດທີ່ມີຈຸດປະສົງອອກຈໍາໜ່າຍຮຸ້ນ ຈົ່ງ​ຮັບ​ຮູ້ ​ແລະ ຈັດ​ຕັ້ງ​ປະຕິບັດ​ຂໍ້ຕົກລົງສະບັບ​ນີ້​ ຕາມ​ຂອບ​ເຂ​ດ ສິດ ​ແລະ ໜ້າ​ທີ່​ຂອງ​ຕົນ ຢ່າງເຂັ້ມງວດ.
ມາດຕາ  17   (ປັບປຸງ) ຜົນ​ສັກສິດ

